ՀԻՄՆԱՎՈՐՈՒՄ
Մաքսային մարմինների կողմից Հայաստանի Հանրապետության սահմանով կամ վիճակագրական տարածքով փոխադրվող ապրանքների մասին տվյալների հավաքման, մշակման և տարածման հրապարակման կարգը սահմանելու մասին
Հայաստանի Հանրապետության կառավարության որոշման նախագծի վերաբերյալ

Իրավական ակտի ընդունման անհրաժեշտությունը, ընթացիկ իրավիճակը և խնդիրները.
Հայաստանի Հանրապետության կառավարության 2001 թվականի մարտի 9-ի N174 որոշմամբ սահմանված է մաքսային վիճակագրության տվյալների հավաքման, ներկայացման և հրապարակման կարգը։ Նշված կարգը մշակվել է մինչև Հայաստանի Հանրապետության՝ Եվրասիական տնտեսական միությանն անդամակցությունը գործող՝ Հայաստանի Հանրապետության մաքսային օրենսգրքի դրույթների հիման վրա։ Միաժամանակ, նշված կարգով սահմանված՝ մաքսային մարմինների կողմից մաքսային վիճակագրության տվյալների հավաքման, մշակման և հրապարակման կարգով սահմանված դրույթները արդիական չեն՝ հաշվի առնելով այն, որ ներկայումս մաքսային մարմինները վիճակագրության ցուցանիշները մշակում են էլեկտրոնային եղանակով և տվյալ կարգով նախատեսված՝ մաքսային մարմինների միջև տեղեկությունների փոխանակման և վիճակագրական ցուցանիշների հրատարակման անհրաժեշտությունը բացակայում է, իսկ համապատասխան ցուցանիշները նախագծով նախատեսվում է ամսական, եռամսյակային և տարեկան կտրվածքներով հրապարակել Հայաստանի Հանրապետության պետական եկամուտների կոմիտեի պաշտոնական ինտերնետային կայքում։
Կարգավորման առարկան, ակնկալվող արդյունքը.
Նախագծով նախատեսվում է սահմանել մաքսային մարմինների կողմից մաքսային վիճակագրության վարման համար տեղեկությունների հավաքման, մշակման և տարածման հրապարակման կարգավորումներ, միաժամանակ ուժը կորցրած ճանաչելով ներկայումս գործող ոչ արդիական կարգավորումները՝ տվյալների փոխանակման և հրատարակման մասով։
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծն ուղղակիորեն չի բխում ռազմավարական փաստաթղթերից։
Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության պետական եկամուտների կոմիտեի կողմից:
Լրացուցիչ ֆինանսական միջոցների անհրաժեշտության վերաբերյալ
Նախագծի ընդունմամբ լրացուցիչ ֆինանսական միջոցների ներգրավման անհրաժեշտություն առկա չէ:
Պետական բյուջեի եկամուտներում և ծախսերում սպասվելիք փոփոխությունների վերաբերյալ
Նախագծի ընդունմամբ Հայաստանի Հանրապետության պետական բյուջեում եկամուտների և ծախսերի ավելացում կամ նվազեցում չի նախատեսվում։


 


